
 
 
 

20. januar 2022 

Inatsisartut suleriaasianni  §  37 imm. 1 naapertorlugu Naalakkersuisunut apeqqut imaattoq 

matumuuna saqqummiuppara:  

Naalakkersuisunut apeqqut:  

1. Namminersorlutik Oqartussat aammalu Kommuunit sinnerlugit SIK-mut akissarsiat 
pillugit isumaqatiginninniarneq sumut killippat? 

2. Namminersorlutik Oqartussat aammalu Kommuunit SIK-lu isumaqatigiissutaat qaqugu 
atorunnaassava? 

3. Namminersorlutik Oqartussat aammalu Kommuunit SIK-lu isumaqatiginninniarnermi 
aningaasatigut nikingassutaat qanoq annertutigiva?  

4. Akunnermut kr. nikingassut aammalu aningaasat katillugit qanoq annertutigisut 
assigiinngissutaappat? 

5. Isumaqatiginninniarnerit sulisartunut sorlernut (faggruppe) atuutissava? 

6. Naalakkersuisut allanik paasissutissaasinnaasunik peqarpat? 

(Inatsisartunut ilaasortaq Erik Jensen, Siumut) 

 

Tunngavilersuut: 

Namminersorlutik Oqartussat aammalu Kommuunit Sulinermillu Inuussutissarsiortut Kattuffiata 
(SIK-p) isumaqatigiissutaat Sulisartorpassuarnut kalluaasartoq ilisimaaraarput.  

Aammattaaq ilisimaaraarput SIK malillugu sulisartorpassuit akunnermut akissarsiaat 
malunnaatilimmik qaffaaffigineqarnissaa pisariaqarluinnartoq. 

Taamaattumik Siumumiit tamatumunnga qulakkeerinneqataarusunnerput kiisalu aningaasanik 
malitseqassappat politikkikkut tamatumap suleqataaffigerusukkatsigu matumuuna killiffik pillugu 
paasisaqarnerorusunnerput tunngaviuvoq.  

Apeqqutikka annerusumik tunngavilersunngikkaluarlugit kissaatigaara apeqqutima ullut suliffiit 
10-it qaangiutsinnagit akineqarnissaat. 

 


